
Ն.Ս.Օ.Տ.Տ. ԳԱՐԵԳԻՆ Բ ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՈՂՏՈՒՅՆԻ ԽՈՍՔԸ ՈՒՂՂԱՓԱՌՈՒԹՅԱՆ ՄԻՏԽՈՐՀՐԳԱՐԱՆԱՅԻՆ 

ՀԱՄԱԺՈՂՈՎԻ 17-ՐԴ ՎԵՀԱԺՈՂՈՎԻ ԲԱՑՄԱՆ ԱՌԻԹՈՎ
(Երեւան, 28 հունիսի 2010 թ.)

Հարգելի խորհրդարանականներ,
Մենք ուրախ ենք ողջունելու ձեզ Հայոց հինավուրց հողում, քրիստոնեական առաջին 

երկրում, որր Տիրոջ խաչի առջեւ խոնարհվել է դեռեւս 301 թ.: Սա միայն հյուրրնկալության 
ուրախություն չէ, այլեւ' ուրախությունն այն գիտակցումի, որ տեղի է ունենում հանդիպում 
ի Քրիստոս եղբայրների եւ արդիական շատ հարցերում համախոհների: Մենք հավատում 
ենք, որ այս հանդիպումր որպես շարունակություն Աթենքում, Սոֆիայում, Երուսաղեմում եւ 
Պատմոս կղզում կայացած նման ժողովների եւս օգտակարություն կունենա ներկա աշխար
հի համար վճռորոշ հարցերի պատասխանների որոնման ճանապարհին:

Պետական գործիչների' մասնավորաբար օրենսդիրների համար արդիական կա- 
րեւորագույն խնդիրներից մեկն առնչվում է աշխարհիկ պետության գաղափարի հետ: Այ
սօր եկեղեցու պետությունից տարանջատվածության հասկացությունր հաճախ րնկալվում 
է երկու հաստատությունների' միմյանց բացառման սկզբունքով, ինչր հանգեցնում է կրո
նական հաստատություններից պետական կառույցների եւ որ ավելի ցավալի է, պետական 
գործիչների օտարացմանր: Ավելին, իշխանության մարմինների, ինչպես եւ իշխանությունր 
կրող անձանց մեջ հիշյալ միտումր հանգեցնում է հոգեւոր կրոնական հարցերի նկատմամբ 
անտարբերության ձեւավորմանր: Հարցերի, որոնք ծագում են ամեն քայլափոխի եւ այս
պես, թե այնպես գտնվում են հետնախորքում այն խնդիրների, որոնք պետությունր փորձում 
է լուծել: Մենք համոզված ենք, որ անհնար է աշխարհիկ հարցերի լիարժեք վճռումր, երբ 
պետությունն ու նրա ծառայողներր բաժանված են այն կրոնական հիմքից, որր ձեւավորել է 
հոգեւոր աշխարհր, եւ նկարագիրր ժողովրդի, ում կյանքի ուղին նրանք կոչված են որոշելու 
եւ ում ձգտումներր նրանք պետք է իրագործեն: Այդ պատճառով Մեզ համար հատկապես 
արժեքավոր է, որ Համաժողովր միավորել է այն քաղաքական գործիչներին, ովքեր անտար
բեր չեն կենսական այդ խնդիրների հանդեպ ոչ միայն պետության համար ավանդական 
եղող քաղաքական, տնտեսական, րնկերային եւ այլ համարժեք բնագավառներում, այլեւ' 
հոգեւոր ասպարեզում: Գնահատելի է, որ Համաժողովր միավորել է խորհրդարանականնե
րի, ովքեր մեկտեղում են քաղաքականությունր եւ հավատքր, օրենսդրական գործունեությու- 
նր եւ աստվածահաճո ջանքր' իրենց երկրների գերագույն օրենսդիր մարմիններում հոգեւոր 
աշխարհրնկալման ներդրման եւ քրիստոնեական ավանդական արժեքների ամրապնդման: 

Անգնահատելի է համաժողովի գործունեությունր քրիստոնյա հնավանդ ժողովուրդ- 
ների միավորման հարցում: Տարբեր երկրների խորհրդարանականների հաղորդակցումր 
համաժողովի շրջանակներում, արդեն նախադրյալ է, գուցե եւ' նույնիսկ երաշխիք խաղա
ղության եւ եղբայրության համար այդ երկրների միջեւ, ուրեմն եւ' նշանակալի ներդրում 
ողջ մարդկության' վիթխարի հոգեւոր տարածության մեջ: Կարծում ենք նաեւ, որ այսպի
սի հանդիպումներն ու փոխադարձ շփումներր պիտի նպաստեն մեր ժողովուրդների միջեւ 
անհասկացողությունների եւ թյուրրնկալումների հետեւանքով երբեմն առաջացող լարվա

ծությունների ու տարաձայնությունների հաղթահարմանդ Այս առումով Մեր խոսքր վերա
բերում է հայ-վրացական եկեղեցական փոխհարաբերություններին ի մասնավորի' Վրաս- 
տանի հայոց թեմին իրավաբանական պատշաճ կարգավիճակ տրամադրելու եւ հայկական 
եկեղեցիներր թեմին վերադարձնելու խնդիրներին, ինչպես նաեւ հույն եւ հայ պատրիար
քությունների միջեւ Երուսաղեմում պարբերաբար ծագող անհասկացողություններին, որոնք 
եւս, վստահ ենք, հնարավոր պիտի լինի հարթել երկխոսության եւ փոխադարձ հասկացո
ղության եղբայրական ոգով:

Հայ Առաքելական Եկեղեցուն մեծապես հուզող խնդիրներից է նաեւ քրիստոնեական 
ավանդական արժեքների հասարակական լայն շրջանակներում ներգրավվածությունր, այն 
է աշխարհում հոգեւոր գործոնի դերակատարության բարձրացումր, մշակույթում եւ ամե
նօրյա կյանքում քրիստոնեական րնկալումների ամրապնդումր, կրոնական մոլեռանդութ
յան հաղթահարումր, համաշխարհայնացման համահարթեցնող վտանգների դիմագրավու
մդ Մեզ հավասարապես հուզող խնդիրներից է նաեւ կրոնական եւ ազգային փոքրամաս
նությունների, ազգերի ինքնորոշման իրավունքների պաշտպանությունր, որոնք տարբեր 
կերպով արտահայտված են Սերբիայի, Կիպրոսի եւ այլ հարցերում Համաժողովի պաշտո
նական փաստաթղթերում: Հիշյալ դիրքորոշման հետ է կապված այն իրողությունր, որ 1996 
թ., երբ դեռ ոչ մի միջազգային կազմակերպություն չէր համարձակվում տեսնել Ղարաբաղր 
ինքնուրույն միավոր, Համաժողովր առաջինն էր, որ Աթենքի կոնֆերանսի մասնակիցների 
թվում ներառավ նաեւ Լեռնային Ղարաբաղի Հանրապետության պատվիրակությանդ

Անհնար է թերագնահատել Համաժողովի որոշումր' դուրս գալ Եւրոպայի աշխար
հագրական սահմաններից եւ ներառնել իր կազմում Ասիայից, Ավստրալիայից, Աֆրիկայից 
պատգամավորություններ, որոնք մասնակցում են համաժողովի աշխատանքներին 2001 
թվականից: Այդ որոշումր թելադրված է գիտակցությամբ, որ համաժողովի համար առաջ
նահերթ խնդիրներր համամարդկային են, եւ որ դրանց լիարժեք վճռման համար անհրա
ժեշտ է ներառնել նաեւ այդ շրջանների քրիստոնեական եկեղեցիներր, ինչպիսիք' Ասորա
կան, Եթովպիական, Ղպտի, Մալանկարա Եկեղեցիներր, որ միավորված են Հայ Առա
քելական Եկեղեցու հետ Հին կամ Արեւելյան ուղղափառության րնտանիքում: Մեր նպա
տակների նույնության մասին վկայում է եւ այն, որ Մեր եւ Մոսկվայի եւ Համայն Ոուսիո 
Կիրիլ Պատրիարքի կողմից այս տարվա մարտին ստորագրված Համատեղ հռչակագրում 
հատկապես րնդգծված է կարեւորությունր քրիստոնեական հավատքի եւ նրա վրա հիմն
ված արժեքների տարածման, կարեւորությունր աշխարհի համար վճռորոշ միջքրիստո- 
նեական եւ միջկրոնական հաղորդակցության զարգացման, անհրաժեշտությունր ջանքերի 
համատեղման' դիմակայելու քրիստոնեական ավանդական երկրներում կեղծ կրոնական 
շարժումների ներխուժմանդ կանխելու համար վնասաբեր եւ քայքայող գործողություններր 
տարբեր աղանդների:

Վերստին արտահայտելով Մեր ուրախությունր այսօրվա հանդիպման առիթով, Հայ
րապետական Մեր օրհնությունն ենք բերում համաժողովի անդամներիդ' մաղթելով, որ 
Աստված աջակից լինի ձեզ' պսակելու ձեր աշխատանքներր նոր ձեռքբերումներով եւ առա- 
ջրնթացով: Մեր աղոթքներն ենք առաքում առ Բարձրյալր հայցով' հուշելու ուղիներ եւ 
առաջնորդելու այդ աշխատանքներն Իրեն հաճելի, ուրեմն եւ' միակ ճշմարիտ ուղղությամբ:


